
正月虜入遼西大掠罷廵撫副都御史胡宗明以牽元虜

之沿邊諸鎮惟𨖚東易治虜寡亦弱又縻我官賞交市且

地饒魚米鹽馬近年撫臣於敖減賜物又計殺虜酋遂失

虜心是年撫臣胡宗明因虜屢來侵掠撲殺虜百八十人

虜大恨結衆深入𨖚西殺擄人畜萬計宗明及總兵戴濂

皆罷聽劾○嚴嵩論曾銑開邊啟釁禍不可言夏言和同

附會致誤國是命廷臣集議吏部聞淵禮部費寀都御史

屠僑等覆言輕信曾銑罪不容逭命奪言師傅以餘官致

仕逮銑詣京卽訊○兵部奏虜酋俺答等與套虜謀寇延

寧　上曰此曾銑開邊召之也會勘以聞仇鸞先被銑劾

因訐銑尅取軍糧倖免重罪倡復套謀自解法司會擬銑

罪律無正條宜比失陷城池例斬　上欲擬所犯正例于

是擬以交結近侍官員例具獄報可斬于市妻子流三千

里銑死家無餘資妻子狼狽天下𡨚之○逮夏言至京上

疏自理爲嵩所陷尙書喻茂堅以議貴議能請　上如竟

坐與銑交通律斬其妻蘇氏請以身代　帝曰蘇氏亦流

人安得代耶亟遣之

五月孝烈皇后葬永陵

六月大學士許讚卒謚文𥳑

　〈讀靈寶人吏部尙書進之子練習國家典故醇厚不伐嘗以兩世掌銓大擢盈滿云〉

--

大同女年十七化爲男○鄭王厚烷疏請　上修德講學

幷進居敬窮理克已存誠四箴及演連珠十首以𥳑禮怠

政飾非惡諫神仙土木爲規　上手批其疏曰爾探知宗

室有謗訕者故兹效尤彼勤熨細物一無賴子耳爾眞今

時之西伯也請欲爲爲之

十月殺大學士言于西市言與嵩同鄕相軋言罷歸嵩盡

黜其黨及復用位嵩上亦黜其黨然嵩柔佞心險內銜之

而貌敬之言益以氣凌焉　上亦無意殺言嵩陰搆蜚語

流入禁中及以災異密疏引漢誅翟方故事激成大獄

　〈支大倫曰夏言豪邁辨博果于有爲曾銑慷慨任事不避艱險將相調和力主套議以復百年之故疆建匡攘〉

　〈之全策偉哉振古之畧也獨不念救援內固鷹犬外列側目伸喙而思逞者方日夜甘心焉乃坦懷張胆自以〉

　〈無前謂　帝知己了無顧忌息壞固在其柰屬垣之語何嗚呼成宣以後大將無推轂之主英雄無借著之箭〉

　〈久矣奚惑于二公之不終也〉

己酉〈嘉靖二十八年〉

三月皇太子冠尋薨謚莊敬

四月肅州邊外屬夷總牙日羔刺等舊爲土魯番所迫欵

求內附已安置于肅州城北威虜等地于時未築城堡苦

虜侵掠乃相率環附肅城雜居至是監生李時䁑疏言恐

貽內地患詔守臣經畧之于是廵撫楊博檄副使楊儀參

將劉勲修葺威虜營幷金塔寺古城添築白烟墩城堡凡












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/521&oldid=1387804”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:37。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







